
IS-BWYLLGOR TRWYDDEDU 
 
DYDD GWENER, 26 MEHEFIN 2020 
 
Yn 
bressenol: 

Cynghorydd (Cadeirydd) 

 Cynghorwyr Derbyshire, Lancaster a/ac Wood 
 

38 :   DATGAN BUDDIANNAU  
 
Dim. 
 
39 :   CAIS AM GANIATÂD TRWYDDED SAFLE - BURGER KING, HEOL 

EGLWYS FAIR  
 
Ymgeisydd:     Mr Chris Baker, Burger King UK, cynrychiolwyd gan  
                                           Mr Tim Jones, Cyfreithwyr Mason La Roche.                          
 
Awdurdodau Cyfrifol:   Tony Bowley - Swyddog Trwyddedu, Heddlu De Cymru 
 
                                           Rhys Morgan, Swyddog Trwyddedu, Cyngor Caerdydd  
                                            
Pobl Eraill â Diddordeb:     Y Cynghorydd Norma Mackie, Aelod Ward Lleol.  
 
Y Cais 

Derbyniwyd cais am Drwydded Safle gan Unionburger Limited mewn perthynas â 
Burger King, 57-59 Heol Eglwys Fair, Caerdydd, CF10 1FE.  
 
Mae’r ymgeisydd wedi gwneud cais am y canlynol:  

 (1) Mewn perthynas â’r gweithgareddau trwyddedadwy canlynol:   

       (i) darparu lluniaeth yn hwyr yn y nos (dan do)  

 (2) Disgrifiad o’r Safle (fel y nodwyd gan yr ymgeisydd):  

 "Mae'r cais hwn i weithredu bwyty Burger King o 8am tan 5am. Bydd y dyluniad 
presennol ar gyfer 52 o gwsmeriaid mewnol ar y llawr cyntaf a 12 ar y llawr gwaelod. 
Am 8-9pm ein bwriad yw atal mynediad at yr ardal i fyny'r grisiau a chael gwared â'r 
seddau o'r llawr gwaelod, gan droi’r bwyty’n un tecawe’n unig. Gan ein bod eisoes yn 
gweithredu bwytai yn hwyr yn y nos yng Nghaerdydd, rydym yn gwbl ymwybodol o'r 
mesurau y mae angen i ni eu cymryd”.  

(3) Oni bai y nodir fel arall, gall yr eiddo fod ar agor i’r cyhoedd yn ystod yr oriau 
canlynol ac am unrhyw oriau sy’n codi yn sgil yr amseroedd ansafonol:     

Dydd Llun i ddydd Sadwrn: 08:00 tan 05:00 a dydd Sul 10:00 tan 00:00  

(4) Cynnal gweithgareddau trwyddedadwy yn ystod yr oriau canlynol:  

    a) Darparu lluniaeth yn hwyr yn y nos:  

  Dydd Llun i ddydd Sadwrn: 23:00 tan 05:00 a dydd Sul 23:00 tan 00:00  

 



Ar ddechrau’r gwrandawiad, rhoddwyd gwybod i’r Aelodau bod yr ymgeisydd wedi 
derbyn yr holl amodau a argymhellwyd yn sylwadau Heddlu De Cymru.  Dywedodd yr 
ymgeisydd hefyd ei fod yn dymuno lleihau'r oriau agor i 03:00 o ddydd Llun i ddydd 
Sadwrn. 
 
Sylwadau’r Ymgeisydd 
 
Eglurodd Mr Baker fod y safle yn hen safle William Hill gyda gofod swyddfa uwchben.  
Eglurodd hefyd ei fod wedi newid yr amserau agor i 3am er mwyn atal yr effaith ar yr 
Ardal Effaith Gronnol, fel na fyddai'n fusnes 24 awr; pwysleisiodd mai 'dim ond rhag 
ofn' y mae’r amser cau 3am ac roedd yn debygol y byddai'r busnes yn cau'n gynt ac 
yn agor yn ddiweddarach yn ymarferol.  Dywedodd hefyd fod y safle'n wag ar hyn o 
bryd.  Roedd wedi gwirio trwyddedau safleoedd eraill yn lleol ac roedden nhw ar agor 
tan 3am hefyd.  Eglurodd Mr Baker ei fod wedi cwrdd â Heddlu De Cymru a'i fod 
wedi cytuno i bob amod; roedd hefyd o'r farn ei fod wedi gwella ar yr amodau drwy 
ofyn am gownter caeedig yn hytrach na chownter agored fel yr oedd yn arferol ar 
gyfer bwytai Burger King.  Eglurodd Mr Baker fod Heddlu De Cymru wedi helpu gyda 
hyn drwy ysgrifennu i Burger King i gefnogi'r cownter caeedig.  Ychwanegodd ei fod 
wedi awgrymu 5 o'r amodau ei hun; roedd yn weithredwr profiadol gyda 2 safle arall 
yn gweithredu tan 5am ers blynyddoedd lawer.  Cyfeiriodd Mr Baker at gymal rhif 7 
mewn perthynas â phobl o dan 16 oed a dywedodd nad oedd wedi dod ar draws hyn 
o'r blaen, ond nid oedd yn fater o bwys a byddai staff drws ADD yn ei blismona.   
Ychwanegodd nad oedd wedi awgrymu unrhyw Wi-Fi i ddarbwyllo pobl ifanc rhag 
ymgasglu.  Eglurodd Mr Baker y byddai'r safle'n gweithredu fel tecawê yn unig o 
9pm, ond y byddai'r ardal i fyny'r grisiau yn cael ei chau a'r holl ddodrefn yn cael eu 
tynnu; ychwanegodd fod Heddlu De Cymru wedi awgrymu 11pm ar gyfer hyn ond ei 
fod yn ffafrio 9pm.  O ran dyfeisiau teledu cylch cyfyng, roedd wedi cynnig gosod 
mwy na'r hyn yr oedd yr heddlu wedi'i awgrymu felly cyfanswm o 16 ac y byddai'r 
gyriant caled yn cael ei gadw am 31 diwrnod; ac y byddai’r rheolwr yn cael ei 
hyfforddi i’w ddefnyddio. Byddai hefyd o gymorth o ran gweld y tu allan i'r adeilad a 
nododd na fyddai man ar gael y tu allan i fwyta/yfed  Dywedodd Mr Baker y byddai 
logiau perthnasol ar y safle, ei fod yn gyfarwydd â system City Radio ac y byddai'n 
gofyn i staff drws ADD gael hyfforddiant cymorth cyntaf. Cynigiodd Mr Baker y gallai 
rheolwr y safle fod yn aelod o'r Fforwm Trwyddedai. 
 
Ailadroddodd Mr Jones fod yr holl amodau wedi'u cytuno.  Cyfeiriodd at y 
gwrthwynebiad a gafwyd gan y Cynghorydd Mackie a dywedodd y dylai lleihau’r oriau 
agor helpu i fynd i'r afael â rhai o’r pryderon ynghylch diogelwch y cyhoedd.  Gan 
gyfeirio'n benodol at ddosbarthu ar feiciau, eglurodd Mr Baker eu bod yn defnyddio 
Deliveroo a Just Eat, sy'n stopio gwasanaethu'r safle am 10pm.  O ran atal niwsans 
cyhoeddus a mwy o sŵn i drigolion lleol, eglurodd Mr Baker y byddai'r arwyddion 
priodol yn gofyn i gwsmeriaid adael yn dawel a pharchu'r cymdogion, ac y byddai'r 
rhain yn cael eu gosod ar y fynedfa a'r allanfa; byddai hefyd arwyddion yn ymwneud 
â chymal rhif 7, gyda staff drws ADD yno i fonitro ac i wasgaru unrhyw grwpiau. 
 
Dywedodd Mr Baker ei fod wedi treulio cryn amser yn arsylwi Stryd Caroline, a 
nododd fod llawer iawn o bobl yno a dim staff drws ADD, ac ystyriai y byddai'r safle 
hwn yn annog rhai o'r bobl hynny i adael y lleoliad hwnnw ac yn eu galluogi i gael eu 
rheoli'n well; roedd o'r farn y byddai hyn yn cael effaith gadarnhaol ar yr ardal Effaith 
Gronnol.  Ychwanegodd mai prin fu'r digwyddiadau yn y 2 safle arall. 
 



Eglurodd Mr Jones y byddai'r safle'n cyflogi tua 30/35 o bobl, gan gynnwys y rheolwr, 
ac y gallai, pe bai'r eiddo'n aros yn wag, ddenu ymddygiad gwrthgymdeithasol a hyd 
yn oed sgwatwyr.  Ni fu diddordeb mewn caffael yr adeilad ar gyfer y flwyddyn 
ddiwethaf.   
 
Trafododd aelodau'r is-bwyllgor y gwahaniaeth rhwng hyn a'r ddau safle arall yng 
nghanol y ddinas; cau mannau a thoiledau yn gynharach a darparu tecawê’n unig ar 
ôl 9pm, yn ogystal â'r cownter caeedig a sut mae hyn hefyd yn diogelu staff.   
Eglurodd Mr Baker fod y pethau hyn hefyd yn gweithio'n well ar y safle hwn gan ei 
fod yn safle llai.  O ran y staff drws, dywedwyd wrth Aelodau'r is-bwyllgor y byddai 1 
ar y drws ac 1 ar y landin yn ôl awgrym yr heddlu, roedd y pellter rhwng y drws a'r 
landin tua 2.5 metr ac roedd y landin yn cynnig golygfa dda o'r ardal tu allan. 
 
Awdurdodau Cyfrifol 
 
Amlinellodd Mr Bowley y gwrthwynebiadau gan Heddlu De Cymru.  Mewn perthynas 
ag Amddiffyn Plant rhag Niwed; Eglurodd fod safleoedd lluniaeth yn hwyr yn y nos yn 
denu dynion ysglyfaethus sy'n targedu pobl ifanc ac y cafwyd achosion o ddwyn o 
bobl ifanc, dyma pam y cynhwyswyd y cymal hwn yn yr amodau. 
 
Mewn perthynas â digwyddiadau yn y safleoedd eraill, cyfeiriodd Mr Bowley at achos 
yn Llys y Goron ar hyn o bryd lle'r oedd dyn ifanc wedi cael ei drywanu i farwolaeth.  
Nid oedd unrhyw dystiolaeth o unrhyw ddigwyddiadau ar y safle hwn, ond roedd y 2 
safle Burger King eraill wedi cofnodi 20 o ddigwyddiadau yn 2019, ac roedd Mr 
Bowley o'r farn eu bod yn arwyddocaol, yn enwedig gan nad ydynt yn agos i unrhyw 
glybiau nos, ond bod y safle hwn yn agos i glybiau nos. 
 
Ni thawelwyd meddwl Mr Bowley gan leihau’r oriau agor a’r cynlluniau a ddiwygiwyd 
ac nid oedd yr amcanion wedi newid.  
 
Gofynnwyd i Aelodau'r is-bwyllgor wrthod y cais, ond pe baent yn dymuno ei 
gymeradwyo, gofynnwyd iddynt gynnwys yr holl amodau.  Roedd Mr Bowley o'r farn, 
pe bai'n cael ei gymeradwyo, y byddai'n cael effaith ar y drosedd a'r anrhefn yn yr 
ardal. 
 
Siaradodd Rhys Morgan â’r Is-bwyllgor. Cyfeiriodd Mr Morgan at Bennod 8 y polisi ac 
at y ffaith bod y safle yn y categori Coch; eglurodd fod rhagdybiaeth wrthbrofadwy y 
byddai’r cais yn cael ei wrthod oni bai y gall yr ymgeisydd argyhoeddi’r is-bwyllgor y 
gall oresgyn y rhagdybiaeth wrthbrofadwy a hyrwyddo’r amcanion trwydded.  
 
Sylwadau Unigolion Eraill 
 
Siaradodd y Cynghorydd Norma Mackie â’r Is-Bwyllgor.  Eglurodd y Cynghorydd 
Mackie ei bod yn falch o'r lleihad yn yr oriau agor a gynigiwyd a'r wybodaeth mewn 
perthynas â danfon ar feiciau, ond nad oedd yn ddigon i fynd i'r afael â'i phryderon.  
Roedd o'r farn y byddai lleoliad y safle yn annog mwy o bobl i ddod i'r ardal honno yn 
hwyr yn y nos ac y byddai hynny'n golygu ardal arall i'r heddlu weithio ynddi a'u bod 
eisoes â llawer o waith.  Nododd y Cynghorydd Mackie staff drws ADD ond 
pwysleisiodd nad ydynt yn swyddogion yr heddlu.  Nododd nad yw'r clybiau'n cau tan 
4am ond pwysleisiodd fod llawer o bobl yn gadael cyn hynny ac y byddent yn cael eu 
denu i'r safle. 
 



Cyfeiriodd y Cynghorydd Mackie at y rhagdybiaeth wrthbrofadwy a chredodd nad 
oedd yr ymgeisydd wedi dangos na fyddai effaith ar yr ardal Effaith Gronnol.  
Gofynnodd y Cynghorydd Mackie i Gymal rhif 7 gael ei ystyried gan fod Caerdydd yn 
Ddinas sy’n Dda i Blant, ni fyddai am weld pobl ifanc yn cael eu gadael y tu allan i'r 
bwyty ar eu pennau eu hunain.  Gofynnwyd i Aelodau'r Is-bwyllgor wrthod y cais.  
 
I grynhoi 
 
Ailadroddodd Mr Baker ei bwynt y byddai'r safle yn gwasgaru pobl o Caroline Street 
ac y byddent yn cael eu rheoli'n well gyda staff drws ADD.  Nid oedd yn cytuno y 
byddai'r safle yn cynyddu nifer yr ymwelwyr â'r ardal gan ei fod yn credu bod y bobl 
yno'n barod.  Roedd yn credu bod y sylwadau ynghylch y rhai o dan 18 oed yn 
ddiddorol ac yn cytuno bod problemau’n codi gyda Llinellau Cyffuriau a dynion 
ysglyfaethus yng Nghaerdydd yr oedd angen edrych arnynt.  Ychwanegodd Mr Jones 
fod Mr Baker yn weithredwr proffesiynol profiadol iawn gyda 23 o flynyddoedd o 
brofiad a 2 safle arall yng nghanol y ddinas. Roedd diogelwch cwsmeriaid a'r 
cyhoedd yn hollbwysig.  Roedd Mr Jones o'r farn bod y cais yn eithriadol wrth edrych 
ar yr holl elfennau megis profiad, teledu cylch cyfyng, arwyddion, natur y staff, staff 
drws â hyfforddiant cymorth cyntaf ac ati, ac y byddai cyfuno'r rhain yn gwella’r effaith 
gronnol negyddol yn hytrach nag ychwanegu ati.  Gofynnodd am i'r gwrthodiad gael 
ei wrthbrofi.   
 
Ailadroddodd Mr Bowley nad yw'r lleihad yn nifer yr oriau yn tawelu 
gwrthwynebiadau'r heddlu o gwbl; mae wedi esbonio rhai o'r digwyddiadau difrifol 
sydd wedi digwydd ar y 2 safle arall ac nid oedd ganddo reswm i feddwl na fyddai'r 
un peth yn digwydd yma.  Mae'r digwyddiadau wedi bod yn ddifrifol ac roedd nifer 
anghymesur o bobl wedi bod yn yr ysbyty ac roedd un farwolaeth.  Eglurodd fod yn 
rhaid i'r heddlu ddelio â'r effaith gronnol os cymeradwyir y cais, nododd y wybodaeth 
am y cownter a staff drws ADD ond roedd o'r farn nad oedd wedi clywed llawer am 
sut na fyddai'r safle'n cael effaith.  Pwysleisiodd Mr Bowley nad oedd ganddo 
broblem gyda'r busnes yn gweithredu am 18 awr ond nid ar gyfer lluniaeth hwyr y 
nos gan ei fod yn credu ei bod yn amhosibl gweld sut na fyddai'n cael effaith 
niweidiol a gofynnodd i'r is-bwyllgor wrthod y cais. 
 
Eglurodd Mr Morgan y dylai'r awdurdod trwyddedu ystyried ei Bolisi Trwyddedu.  
Ychwanegodd fod y rhagdybiaeth wrthbrofadwy’n bodoli ac roedd angen i'r Pwyllgor 
benderfynu a oedd y cais wedi gwneud digon i oresgyn y rhagdybiaeth a hyrwyddo 
amcanion y drwydded.  Mae angen i'r cais fod yn eithriadol ac nid oedd yn credu bod 
y cais hwn o'r safon hon.  Ychwanegodd fod llawer o siopau tecawê yn yr ardal sy’n 
annog pobl i aros yno ac yn golygu na fyddant yn ei gadael am gryn amser. Mae 
gwybodaeth gan y Bwrdd Iechyd yn cefnogi'r ffaith os bydd nifer uwch o bobl ar y 
stryd, bydd nifer mwy o ddigwyddiadau. 
 
Siaradodd y Cynghorydd Mackie â’r is-bwyllgor ac ailadroddodd ei phryder blaenorol 
gyda chyfeiriad penodol at y cynnydd yn nifer y bobl ar y stryd a'r dystiolaeth o'r 
materion y mae hyn yn eu hachosi, a gofynnodd i'r is-bwyllgor wrthod y cais. 
 
 
PENDERFYNWYD:  Wedi ystyried yr holl wybodaeth ac yn unol â gofynion Deddf 
Trwyddedu 2003, Canllaw Adran 182 a Pholisi Datganiad Trwyddedu yr Awdurdod 
Trwyddedu, bod yr is-bwyllgor yn GWRTHOD y cais. 
 



40 :   CAIS AM DRWYDDED SAFLE - GRANNY MAC'S, HEOL Y PLWCA  
 
Tynnwyd y cais yn ôl. 
 
41 :   CEISIADAU TRWYDDED BERSONOL  
 
Ymgeisydd:     Ymgeisydd A 
 
Awdurdod Cyfrifol:   John Crowther – Swyddog Trwyddedu Heddlu De Cymru 
 
Y Cais 
 
Derbyniwyd cais am Drwydded Bersonol gan Mr Griffiths. 
 

Nid yw’r adroddiad na’r atodiadau sy’n berthnasol i’r eitem hon i’w cyhoeddi am eu 
bod yn cynnwys gwybodaeth sydd wedi ei heithrio yn unol â’r disgrifiad a geir ym 
mharagraff 12 a 13 Rhan 4 a Rhan 5 Atodlen 12A Deddf Llywodraeth Leol 1972.  
Gall y cyhoedd gael eu gwahardd o’r cyfarfod ar gais y Pwyllgor yn unol ag Adran 
100A(4) Deddf Llywodraeth Leol 1972 yn ystod trafodaethau ynghylch yr eitem hon. 

 

PENDERFYNWYD:  Bod yr eitem hon yn cael ei hystyried mewn sesiwn gaeedig. 
bod yr Is-bwyllgor, wedi ystyried yr holl wybodaeth ac yn unol â gofynion Deddf 
Trwyddedu 2003, Canllaw Adran 182 a Pholisi Datganiad Trwyddedu yr Awdurdod 
Trwyddedu,yn GWRTHOD y Drwydded Bersonol. 
 
42 :   EITEMAU BRYS (OS OES RHAI)  
 
Dim. 
 
CADEIRYDD Y CYFARFOD. 
 
Councillor Derbyshire was appointed as Chairperson for this meeting.  This was 
proposed by Councillor Lancaster and seconded by Councillor Wood. 
 
 
Daeth y cyfarfod i ben am 1.32 pm 
 


